
mazazeliuliulj

anema sikavaljualjut na sepaiwan kasicuayan, mavan a semualap ta
cemel ta kasiv sa ljamayi sa sanqumai. kata gemaljup tjepana. a i ginaljan
nuri gemumag nuri mavacuk nuri semanumag, nu aminitjen a i tjumaqg a
kipusengsengan uri nalemuljai saka ur ipaljeraru tua gadaw uta, avanasika
nukalja sengsengan i vavua, aicu a Paiwan tjaljatjenglayan ta
mazazeliuliuljan.

anema mazazeliuliuljan nu ayayitjen, mavan na masasumusumus
amasengseng, na magacuvucuvung namatjevetjevelj masengseng. ljakua
inika papaqgadjilj, azua tiamadju a mareqaligali a maredravadrava katua
maresudjusudju a magacuvucuvung, madjadjaladjalan a vaik a
Kipusengesengan.

pacun ta sengesengan nu na tjemangatjang piisangasen, maitazua

Masasumusumus a masengseng a magacuvung a patje Magacuvung a

sengsengan. aicu a namayatucu a sikasengsengan, ikatjen a masupaisu, saka

djaljav aravac a magacuvung a sengsengan, gau tjitjen a mapuljat na

marekiljivaljivak itjen uta. nanguag aravac a namayatucul.

selapai nu ljiazaya anga sazazatj, gemiladj a mapuljatj i tjaizayazaya sa

Kipaypayz ta tjakurung sa senasenai. azua senai kipalingulj ta gadu, kumalji
a cuaianga malangdangda anan azua ljingaw, izua nu malimanga mapuljatj
tua luljayan, azua levan katua kinanguag namaya tua zinuga!

tucu izua anga kikay a sikasengseng ta anemanga sengsengan, patagilj
anga sepaiwan a semakikay a seman quma. avanasika pazangal a pacun ta
mazazeliuliuljan a masengsengseng.

tjuruvu a sepaiwan a caucau a patjeljip aravac tayicu. aicu a
mazazeliuljan nanguaq aravac a kakudan na sepaiwan, nanguag a tja

pacikelen satje pazurungan avan zua paqulid.

